
ҚОБИЛИЯТЛАРИНИ РИВОЖЛАНТИРИШ 

Қайнарова И. В.
Чирчиқ давлат педагогика университети, мустақил-тадқиқодчиси

Таянч  сўзлар: инновацион фаолият, ўқиш саводхонлиги, инновацион фаолият,  
маҳорат, танқидий ўқиш, ўқувчининг фаол роли, билим ва кўникма, ижодий тафаккур,  
инновацион фаолият, назария ва амалиёт.

Ключевые слова: инновационное деятельность, грамотность чтения, инновацион-
ная активность, навык, критическое чтение, активная роль студента, знания и навыки, 
творческое мышление, инновационная активность, теория и практика.

practice.

Ўқувчиларнинг мустақил ва ижодий ишлаш фаолиятларини риво-
жлантиришга қаратилган машғулотларни самарали ташкил этиш ўқув 
жараёнининг муҳим омилларидан бири бўлиб ҳисобланади. Мустақил ва 
ижодий ишлаш жараёнида ўқувчида мустақил фикрлаш қобилиятининг 
ривожланиши натижасида, ўқувчида жараёнлар ва ҳодисалар, объектлар 
ҳақида билимларни тизимлаштириш уларни чуқур ўрганиш ҳамда теги-
шли қарорлар қабул қилиш, назарий билимларни амалда қўллаш кўник-
малари шаклланади.

Ўқитувчи томонидан ўқувчиларнинг мустақил ва ижодий фаолиятла-
рини ривожлантириш учун машғулотларнинг дарс ишланмаси ҳамда тех-
нологик харитаси ишлаб чиқилиши керак. Ҳар бир машғулот бўйича дарс 
ишланмалари ва технологик хариталарни ишлаб чиқиш ўқув жараёнини 
тўлақонли лойиҳалаштириш ҳамда самарали ташкил этиш имконини бе-
ради.

Ўқувчиларининг мустақил ва ижодий ишлаш қобилиятларини шакл-
лантириш ҳамда ривожлантиришда мустақил ишларнинг аҳамияти катта. 
Мустақил ишлар ўқувчининг умумий ривожланишига ва касбий маҳора-
тини ўстиришга хизмат қилиши керак. Шунингдек, ўқувчиларнинг му-
стақил ва ижодий ишларини ташкил қилиш тарбиявий, таълимий аҳами-
ятга ҳам эга бўлиши керак. 

Ўқувчиларнинг мустақил ишларини самарали ташкил этиш ва бошқа-
риш ўқув жараёнининг асосий таркибий қисмларидан бири бўлиб ҳисо-

бланади. Мустақил ва ижодий ишларнинг турлари, шаклларини танлашда 
“оддийдан-мураккабга” ҳамда “умумийдан-хусусийга”, “мавҳумдан-а-
ниқликка” тамойилларига амал қилиш лозим.

Мустакил ва ижодий иш топшириқларини ишлаб чиқишда ҳар бир 
ўқувчининг шахсий имкониятлари, тушунувчанлик, ўқув материалини ўз-
лаштириш даражаси инобатга олиниши, шахсга йўналтирилган ўқитиш 
технологияларини қўллаш мақсадга мувофиқ.

Машғулотларда ўқувчиларнинг ижодий ишлашига аҳамият бериш ке-
рак. Ўқитувчи ўқувчи бажарадиган мустақил ишлар ҳажмини аниқлаб, 
бажариш учун уларга ақлий меҳнат қилиш йўлларини ўргатади ҳамда 
ишни бажариш жараёнида келиб чиқадиган камчиликлар ва хатоликлар 
бўйича кўрсатмалар беради.

Ҳар бир фан маърузалари муаммоли тарзда бўлиши билан танқидий 
асосда ўқитилиши, ўқувчиларда ўрганишга, шунингдек танқидий фикр 
юритилган ўқув адабиётларга нисбатан қизиқишини орттиради, улар қа-
тор фикрлар асосида ўз фикрини мустаҳкамлашга ҳаракат қилади, маъ-
руза ўқиган ўқитувчи билан мулоқот қилиш учун интилади, ўз фикр- му-
лоҳазаларни ифода қилиш йўлларини топадилар.

Демак, ўқувчи ўз билимини танқидий фикрлар асосида ошириб боради 
ва ҳар қандай ҳолатда ҳам фикр-мулоҳаза юритиш қобилиятини намоён 
этади. 

Ўқитиш жараёнида ўқувчиларни фаоллаштириш шуни назарда тута-
дики, бунда улар илмий билимларни ҳамда уларни амалда қўллаш усул-
ларини онгли ва фаол эгаллаб оладиган, уларда ижодий ташаббускорлик, 
ўқув фаолиятида мустақиллик, тафаккур, нутқ ривожланади. Уларнинг 
фаоллиги ўқув материални эгаллаб олишида ўқув, тажриба хонаси ша-
роитларида топшириқларни бажаришдаги ҳаракатларида намоён бўлади. 
Фаоллилик ўқувчиларнинг ўқув ва меҳнат фаолиятидаги мустақиллигини 
ривожлантириш билан мустаҳкам боғланган.

Фаол усулларини танлаш биринчидан, дарсдан кўзда тутилган ўқув 
мақсадларига боғлик. Масалан, агар дарснинг мақсади янги билимларни 
эгаллашдан иборат бўлса, ўқитувчи бу билимларни ўзи баён қилади ёки 
ўқувчиларнинг ўқув адабиётлари ва бошқа материаллар билан мустақил 
ишлашини ташкил қилади. Иккинчидан, таълим усулларини танлаш ўр-
ганиладиган фаннинг мазмуни ва дарснинг аниқ ўқув материалига боғлик 
бўлади. Бир машғулотнинг ўзида бир нечта фаол усуллар қўлланилиши 
мумкин. Учинчидан, ўқувчиларнинг илгариги тайёргарлик даражасига ва 
шахсий тажрибасига боғлик. Агар янги ўқув материали уларга бутунлай 
нотаниш бўлса, ўқитувчи буни ўзи баён қилади, буни дидактик воситалар 
ва тажрибаларни кўрсатиш билан қўшиб олиб боради.

Ўқувчиларнинг билим олиш, мустақил ишлаш ва ижодкорлик қоби-
лиятларини ривожлантириш, уларнинг онгли фаоллиги, мустақиллиги 

ҳамда ижодкорлигини, ўқув-билиш фаолияти натижасининг сифатини ха-
рактерлайди.

Ўқувчиларнинг мустақил изланувчанлик қобилиятларини шакллан-
тириш ва ривожлантиришга қаратилган машғулотлар дарс ишланмалари 
ҳамда технологик хариталари асосида ўқитиш жараёни ташкил этилади. 
Машғулотлар асосини мустақил ва ижодий иш топшириқларини бажариш 
ташкил этади. 

Ўқувчиларга мустақил билиш, фикрлаш ва ижодий изланишга мажбур 
қиладиган, муаммоли ҳаётий далилларга асосланадиган вазиятли топши-
риқларни бериш мақсадга мувофиқдир. Ўқувчи топшириқларни ижодий 
фикрлаш ва мустақил ишлаш орқали бажаришлари лозим. Ўқитувчилар 
мустақил ва ижодий иш топшириқларини бажариш бўйича ўқувчилар-
нинг интилишларини олқишлаши ҳамда тўғри йўналтира олишлари ло-
зим. Ўқувчи индивидуал ҳолда самаралироқ ишлайдими, ёки гуруҳ билан 
биргаликда ишлашни ёқтирадими; ёки унга электрон дарсликлардан фой-
даланиш қулайроқми буни ўқитувчи яхши билиши керак.

Саволлар ёки топшириқлар орқали ўқувчиларнинг ижодий фикр-
лашларни ривожлантириш, номаълум ёки ноаниқ маълумотлар моҳиятини 
тушуниш учун мустақил изланишларини вужудга келтиради. Биз томон-
дан олиб борилган педагогик тадқиқотлар шуни кўрсатдики, ўқувчининг 
ижодий фикрлаш қобилиятини шакллантириш ва ривожлантириш, унинг 
мустақил билим олишга бўлган қизиқишини оширишда мустақил иш 
ижобий таъсир кўрсатар экан. 

Янги педагогик технология ўқувчи фаолиятини тўғри йўналтиришга 
қаратилган бўлиб, аввало унинг соғлигини муҳофаза қилишни, унда турфа 
фазилатларни шакллантириш учун амалий ёндашув режаларини тузиш-
ни, бу режаларда ўқувчини қувноқликка, топқирликка ундовчи воситалар 
жамланишини, ҳозиржавобликка, сермулоазаликка, тўғри рақобат қила 
олишга ёки фараз қила олиши қобилиятини ривожлантиришга, ижодий 
тафаккур қилиш, тадбиркор бўлишга ундовчи қатор назарий ва амалий 
ишлар мажмуасини барқарор этишни назарда тутади.

Педагогик технологияларнинг бошланғич таълим тизимида кенг ўрин 
олиш ва барқарорлашиши учун истиқбол режаларда қуйидагиларга эъти-
бор бериш лозим:

 – бажарилиши ва татбиқ этилиши лозим бўлган ишларни тўғри лой-
иҳалаш, мақсад ва вазифаларни белгилаш;

 – амалий машқ ва машғулотлар тизимини яратиш;
 – бошланғич синфларда ўқитиладиган фанлар бўйича атамалар тўпла-
мини тузиш;

 – синов машғулотлари, тест саволлари тузиш;
 – компьютерни ўйинлар учун дастурлаштириш;

 – сайр-саёҳатлар ўтказишнинг назарий ва амалий йўналишини белги-
лаш ва дарс режаларини ҳозирлаш;

 – педагогик технологияларни ўзида акс эттирадиган ўқув дастурлари, 
дарслик ва қўлланмалар яратиш;

 – республика ижтимоий-иқтисодий, тарихий, миллий-маънавий хусу-
сиятларига мос равишда бошланғич таълимнинг амалий асосларини 
ишлаб чиқиш;

 – жаҳон педагогикасининг бошланғич таълим соҳасида мавжуд тажри-
баларини ўрганиш ва кенг масалаларни мактабларда жорий этиш.

Педагогик технологияларнинг бошланғич таълим тизимида кенг ўрин 
олиш ва барқарорлашиши учун истиқбол режаларда қуйидагиларга эъти-
бор бериш лозим:

 – бажарилиши ва татбиқ этилиши лозим бўлган ишларни тўғри лой-
иҳалаш, мақсад ва вазифаларни белгилаш;

 – амалий машқ ва машғулотлар тизимини яратиш;
 – бошланғич синфларда ўқитиладиган фанлар бўйича атамалар тўпла-
мини тузиш;

 – синов машғулотлари, тест саволлари тузиш;
 – компьютерни ўйинлар учун дастурлаштириш;
 – сайр-саёҳатлар ўтказишнинг назарий ва амалий йўналишини белги-
лаш ва дарс режаларини ҳозирлаш;

 – педагогик технологияларни ўзида акс эттирадиган ўқув дастурлари, 
дарслик ва қўлланмалар яратиш;

 – республика ижтимоий-иқтисодий, тарихий, миллий-маънавий хусу-
сиятларига мос равишда бошланғич таълимнинг амалий асосларини 
ишлаб чиқиш;

 – жаҳон педагогикасининг бошланғич таълим соҳасида мавжуд тажри-
баларини ўрганиш ва кенг масалаларни мактабларда жорий этиш.

Бошланғич синф ўқувчиларнинг ижодий қобилиятларини ривожлан-
тиришда ўйинга асосланган замонавий педагогик технологияларни қўл-
лаш яхши самара беради. Улар олдиндан режалаштирилган ва ўз ичига 
кўп қиррали ўйинларни қамраб олган бўлиши керак. Ўйинга асосланган 
бундай технологияларнинг ўрни, аввало ўйин элементларининг функци-
яларини ўқитувчи, ўқувчиларга қандай тушунтиришга ва қандай етказа 
олишга боғлик. Иккинчидан, қуйидаги ҳолатлардагига у самарали бўлади.

Бошланғич синф ўқувчиларнинг ижодий қобилиятларини ривожлан-
тиришда ўйинга асосланган замонавий педагогик технологияларни қўл-
лаш яхши самара беради. Улар олдиндан режалаштирилган ва ўз ичига 
кўп қиррали ўйинларни қамраб олган бўлиши керак. Ўйинга асосланган 
бундай технологияларнинг ўрни, аввало ўйин элементларининг функци-
яларини ўқитувчи, ўқувчиларга қандай тушунтиришга ва қандай етказа 
олишга боғлик. Иккинчидан, қуйидаги ҳолатлардагига у самарали бўлади.

 – ДТС талабларига жавоб бера оладиган, билим ва кўникмаларни ша-
кллантиришга асосланган бўлса;

 – фанлараро узвийликни индивидуал ҳолда ва гуруҳларда қўллай 
олса;

 – олдиндан ўқув дастурига мос ривожлантириб, замонавий техноло-
гияларига асосланган бўлса.

Ўқувчилар фаоллигини оширишда қуйидаги усуллар мақсадга муво-
фиқ:

 – кўтаринки руҳ билан ўйинга жалб этиш;
 – ўқувчининг хайриҳоҳлиги билан ўйинни олиб бориш, танқидий ва-
зиятлардан четлаб ўтиш;

 – оргинал фикрларни рағбатлантириш;
 – турли муоммоли вазиятларда ўқитувчи ўз шахсий тажрибасини қўл-
лай олиши;

 – ўқувчиларга фаоллик билан савол бериш учун имконият яратиш;
 – ўйинли машқларни дарсдан ташқари машғулотларда ҳам қўллай 
олиш.

Ўқувчиларга таълим-тарбия беришимизда бир қанча муаммоларга дуч 
келамиз:

 – она тили фанидан имло хатолар;
 – диққатни бир жойга тўплай олмаслик;
 – матнни ўқиб, сўзлай олмаслик;
 – ўта ҳаракатчанлик;
 – бир-икки гапирганда тушуниб етмаслик;
 – геометрик шаклларни фарқлай олмаслик;
 – ўқув қуролларини тоза тута олмаслик; 
 – вазифани мустақил бажара олмаслик;
 – кўчирма диктантларда ҳам қийинчиликка дуч келиш.

Бу санаб ўтилган муаммоларни ҳал этишда ҳам, ўйинга асосланган 
илғор технологиялар жуда самаралидир.

Бола қанчалик ёш бўлса, ўйин уларни фаолиятида шунчалик катта аҳа-
мият касб этади. Ўқувчиларни тарбиялашда ўйининг аҳамияти етарлича 
баҳо бермайдиган ўқитувчи ўз ишида катта ютуқларга эриша олмайди. 
Дарҳақиқат, ўйин болага ором, қониқиш бахш этади. Масалан, компьютер 
ҳозирги кунда таълим тизимида кенг ўрин эгаллаганини биламиз. Бу ўқув-
чи фаолиятида ўз аксини топмоқда. Қолаверса ўқувчилар сайр-саёҳатлар 
ташкил этиш орқали алломаларимиз, халқ қаҳрамонлари ҳаёти-фаолия-
ти билан яқиндан танишиб, ўзбек халқининг жаҳон халқлари қаторидаги 
ўринни ва нуфузини англамоқдалар.

Ўқувчи тафаккурини ҳар тамонлама ривожлантириш, дунёқарашини 
кенгайтиришда сайр-саёҳат дарслари кенг кўламда олиб бориш керак. 

Чунки унинг билиш, янгиликларни қабул қилиш доираси кенг, ундан 
тўғри самарали фойдаланиш эса ўқитувчининг вазифасидир.

Ўқувчининг ҳиссий билиш, маълумот ва кўникмаларни қабул қилишга 
кенг имконият яратиш учун эркинлик бериш, уни ижодий ишлар қилишга, 
бажарган иши самарасини кўриб қувонишига, янги-янги ютуқларга йўл-
лаш зарур.

Ўқувчиларга бериладиган билимлар, кўникмалар асосан дарс жараё-
нида сингдирилиши, биринчи синфда ўқув йили давомида, уйга вазифа 
берилмаслиги, берилса ҳам улар енгил кузатиш, таққослаш, санаб кўриш, 
расм чизиш, қўшиқ айтиш, сайр қилишдан иборат бўлиб, бу билан таълим 
элементларини аста-секин ўзлаштириб боришига эришиш мақсадга муво-
фиқдир

 РЕЗЮМЕ
Мазкур мақолада, бошланғич синф ўқувчиларининг ўқув-билиш фаолиятини ривожлантириш-

ни таъминлашга қаратилган инновацион фаолиятни ташкил этиш, танқидий ўқиш, педагогик ҳам-
корлик инновациялар тизимини ташкил этиш, ўқитишда маҳоратларни шакллантиришга умумий 
ёндашишни амалга ошириш   масалалари ёритилган.

РЕЗЮМЕ
В  этой статье рассматриваются вопросы организации инновационной деятельности, направ-

ленной на обеспечение развития учебно-познавательной деятельности учащихся начальных клас-
сов, критического чтения, организации системы педагогического сотрудничества инноваций, реа-
лизации общего подхода к формированию навыков в преподавании.

SUMMARY
This article covers the issues of organizing innovative activities aimed at ensuring the development 

of educational and cognitive activities of Primary School students, critical reading, organizing a system 
of pedagogical cooperation innovations, implementing a general approach to the formation of skills in 
teaching.


